
CNGHRAIR POBL?N CYMRU - PAPUR SEFYLLFA AR DALU AM OFAL
Pwyntiau Allweddol

e Mae llawer o bobl yn credu y telir am ofal cymdeithasol trwy asiantaethau
cyhoeddus ar sail debyg i'r GIG a bod eu trethi a'u cyfraniadau Yswiriant
Gwladol yn mynd tuag at gyflawni hyn (Cyngor ar Bopeth Cymru 2016). Maent
wedi’u harswydo pan fyddant yn wynebu'r realiti y codir tal am ofal
cymdeithasol a’i fod yn dibynnu ar brawf modd. Mae wedi bod fel hyn ers dros
50 mlynedd. Er gwaethaf y sylw a roddir i'r mater hwn, mae camddealltwriaeth
a dryswch o hyd am ofal cymdeithasol fel gwasanaeth y codir tal amdano, a'i
berthynas & Gofal Nyrsio a Ariennir gan y GIG a Gofal lechyd Parhaus. Rhaid
dod &’r arfer hwn i ben. Mae angen eglurder llwyr i alluogi pobl i gynllunio’n
effeithiol ar gyfer eu gofal hirdymor.

e Mae’r naill Lywodraeth ar 61 y llall wedi methu mynd i’r afael &r mater hwn, ac
er bod Comisiynau, Papurau Gwyrdd, ac ati, wedi cynnig nifer o wahanol
atebion, mae’r rhain wedi cael eu “gwthio o’r neilltu” oherwydd y costau uchel,
tra bod pobl hyn a’u teuluoedd wedi wynebu costau ac ansicrwydd cynyddol.
Er bod y cynnydd yn y Terfyn Cyfalaf yng Nghymru yn cael ei groesawu, mae
hyn yn effeithio ar ymylon y drafodaeth yn unig. Mae angen ateb hirdymor
radical a chynaliadwy.

¢ Mae anghyfiawnder sylweddol yn y system ofal i bobl & dementia —y Dreth
Dementia. Ar hyn o bryd, mae dementia yn gyflwr heb unrhyw wellhad, ac
mae pobl sy’n datblygu’r cyflwr yn derbyn y rhan fwyaf o’u cymorth gan y
system gofal cymdeithasol, nid y GIG. Felly, mae’n debygol y codir lefelau
sylweddol o dal arnynt am ofal dros nifer o flynyddoedd. Ar gyfer llawer o
gyflyrau iechyd hirdymor eraill, fel canser a chlefyd y galon, mae triniaethau
meddygol ar gael yn rhad ac am ddim ary GIG.

e Niddylech wynebu costau gofal am gannoedd o filoedd o bunnoedd
oherwydd eich bod yn datblygu un cyflwr fel dementia, yn hytrach na chyflwr
arall. Disgrifiodd Andrew Dilnot brawf modd gofal cymdeithasol fel “y prawf
modd mwyaf dinistriol yn y Wladwriaeth Les Brydeinig gyfan”. Rydym eisiau
ymdriniaeth gyfiawn a theg &’r mater hwn.

e Ceir tystiolaeth fod unigolion sy’n ariannu eu gofal eu hunain mewn cartrefi
gofal yn croes-gymorthdalu preswylwyr a ariennir gan Gyngor (Y Comisiynydd
Pobl Hyn 2018) o gannoedd o bunnoedd yr wythnos oherwydd llymder a
phwysau ar gyllidebau Cynghorau. Ni ellir caniatau i hyn barhau.

¢ Mae adroddiadau gan y Comisiynydd Pobl Hyn yn awgrymu bod ansawdd
gofal a bywyd mewn cartref gofal yn amrywiol ar ei orau, ac nid yw safonau
uchel y gorau yn cael eu cyflawni gan y mwyafrif. Rydym yn cefnogi’r
argymhellion a wnaed gan y Comisiynydd Pobl Hyn yn ei Hadroddiadau ar
Gartrefi Gofal yn 2014 a 2018.

Mae’r diffyg cyllid sy’n arwain at lefelau anghynaliadwy o isel o ffioedd sy’n
cael eu talu i gartrefi gofal gan Gynghorau yn un o’r prif ffactorau sy’n
cyfrannu at lefelau ansawdd mewn cartrefi gofal. Mae’r Awdurdod
Cystadleuaeth a Marchnadoedd wedi dweud (2018), “Ni ellir cynnal model
presennol y ddarpariaeth gwasanaethau heb gyllid cyhoeddus ychwanegol”.
Rydym yn cefnogi’r safbwynt hwnnw.

Ceir tystiolaeth gynyddol nad yw’r Cod Ymarfer Statudol ar Ffioedd Atodol ar
gyfer Cartrefi Gofal yn cael ei gymhwyso’n gyson (Age Cymru 2018) a
gofynnir i rai teuluoedd dalu symiau sylweddol am ofal eu perthynas, sy’'n
annheg. Rhaid i’r holl Gynghorau ddilyn y Cod Ymarfer yn gyson a rhaid
ymdrin & theuluoedd yn deg ac mewn ffordd sy’n gyfartal a chyfreithlon.

Mae’r gofyniad i rai pobl hyn werthu eu cartref teuluol er mwyn symud i ofal yn
ergyd enfawr iddynt. Cyflwynwyd Cynllun Taliadau Gohiriedig statudol newydd
yn 2016 i gynnig ateb er mwyn delio &'u costau gofal fel rhan o’'u Hystad. Mae
angen gwella ymwybyddiaeth o’r cyfleuster hwn a dylai’r holl Gynghorau a
buddiannau eraill ei hyrwyddo’n gyson pan fydd pobl yn ystyried symud i
gartref gofal.

Mae’r Canllawiau ar Ofal lechyd Parhaus (GIP) ar bwy sy’n gymwys ac ym
mha amgylchiadau yn gymhleth ac wedi'u “proffesiynoli” mewn ffordd sy’n ei
gwneud bron yn amhosibl i bobl hyn a’u teuluoedd eu deall. Mae angen
system asesu a chymwysterau symlach a mwy tryloyw ar gyfer GIP sy’'n
osgoi’'r canlyniadau “ochr clogwyn” presennol i bobl.

Beth sydd ei eisiau ar Gynghrair Pobl Hyn Cymru?

Rydym eisiau gweld newid cadarn a radical i'r trefniadau Talu am Ofal fel eu
bod wedi’u seilio ar egwyddorion allweddol cyfiawnder a thegwch, ac yn cyd-
fynd a threfniadau’r GIG a Thai, er mwyn rhoi diwedd ar wahaniaethu ar sail

oedran wrth ddarparu gofal a chymorth. Dim mwy o osgoi atebion.

Rydym wedi mabwysiadu dull o egwyddorion a deilliannau cytunedig ar gyfer
pobl hyn yn hytrach na cheisio “cefnogi” unrhyw un o’r modelau Talu am Ofal
sydd wedi cael eu crybwyll. Bydd hyn yn darparu sylfaen gryfach ar gyfer
cynrychioli buddiannau pobl hyn, sef:

Egwyddorion

¢ Rhannu risg ar draws cymdeithas;

e Ateb hirdymor cynaliadwy;

e Trefniadau wedi’u seilio ar egwyddorion allweddol cyfiawnder a thegwch,
ni waeth beth yw eu cyflwr na’u hasesiad;

e Trefniadau sy’n dryloyw ac yn syml i'w deall a’'u gweithredu;

e Cael gwared ar ganlyniadau “ochr clogwyn” o ganlyniad i wahanol feini
prawf cymhwyster, h.y. ar gyfer Gofal lechyd Parhaus;

e Rhoi diwedd ar unigolion sy’n ariannu eu gofal eu hunain mewn cartrefi
gofal yn croes-gymorthdalu preswylwyr a ariennir gan Gyngor.

Deilliannau

e Cyfrifoldeb cymdeithasol ar y cyd am dalu am ofal, gyda chyfrifoldeb am
dalu yn symud oddi wrth yr unigolyn i gymdeithas;

e Mae digon o arian yn y system i sicrhau ansawdd uchel i bawb ac atal,
ymyrraeth gynnar, ailalluogi a gofal priodol;

o Caiff holl elfennau’r system gofal a chymorth eu hariannu’n ddigonol i
gynhyrchu deilliannau o ansawdd uchel ar gyfer yr holl bobl hyn, ni waeth
faint y maent wedi’i dalu;

e Caiff ansawdd bywyd mewn cartrefi gofal a thrwy ofal yn y cartref ei
gefnogi gan lefelau cynaliadwy o gyllid;

e Gall pobl gynllunio ar gyfer eu gofal hirdymor;

e Mae gwasanaethau yn canolbwyntio ar unigolion;

e Mae pobl hyn a’u cynrychiolwyr yn cyd-lunio’r polisi newydd o’r cyfnod
cynharaf;

e Bydd diwygio’r trefniadau ar gyfer Talu am ofal yn amlwg yn cynnwys llawer o
waith ar y manylion, ond mae COPA yn credu bod rhaid asesu a dilysu
unrhyw “fodel” a gynigir yn erbyn y dull sydd wedji’i seilio ar “egwyddorion a
deilliannau” a ddisgrifir uchod.

e Mae’n amlwg y bydd unrhyw newid mawr i'r trefniadau Talu am Ofal yn
cymryd amser i'w gyflwyno, felly hoffem i fesurau dros dro i wella tegwch wrth
dalu am ofal gael eu cyflwyno. Dylid defnyddio pwerau Llywodraeth Cymru yn
Neddf Gwasanaethau Cymdeithasol a Llesiant 2014 ar godi tal am ofal ar
gyfer hyn. Hoffem gael amserlen glir a thryloyw gan ymrwymo i weithredu o’r
dyddiad cynharaf posibl ar sail hollbleidiol, ac y dylai cynrychiolwyr pobl hyn
gael eu cynnwys yn y drafodaeth o’r cychwyn.

